
FÓTBÓLTUR   Felags fyri NSÍ og B36 er, at tey hava vunnið 
steypafinalur, og at tey væl oftari hava staðið eftir við silvurkrónum, 
meðan mótstøðuliðið er strokið avstað við steypinum

JÓANNES HANSEN

Tað verður B36 ella 
NSÍ, sum leyg ar-
kvøldið saman 
við við halds fólk-

un um fer at fegnast um sig-
ur í ársins steypakapping. 
Hetta er fyrsta ferðin, at 
tað verður spælt um nýggja 
løg mansteypið. Í fjør vann 
Vík ingur løgmanssteypið 
til ognar.

Stóri týdningurin í at 
vinna steypafinaluna er, at 
sig ur í steypakappingini ber 
rætt in at luttaka í europeisku 
kapp ingini næsta summar 
við sær. Hetta er ítróttarlig 
av bjóðing, og kann kasta ikki 
so lítið av sær fíggjarliga. Hó-
ast tað snýr seg um eur op e-
iska luttøku og tað fíggj ar-
liga, so hevur tað framvegis 
stór an týdning at vinna 
steyp ið.

Tað er heilt nýtt, at 
steypið end ar aðra staðni 
enn í Gunda dali. Steypa-
kapp ing in hev ur verið síðani 
1955. Kapp  ing in fevnir um 
tíggju ár ella um so nógv ár, 
inn til eit felag hevur vunnið 
so ofta, at einki annað felag 
hev ur møguleika at røkka 
saml aða sigrinum.

Í HB húsinum standa 
ísa fjarð ar bik ar ið, tríggjar 
ísa fjarð ar súl ur og fyrsta 
løg mans steyp ið. Í B36 hús in-
um stend ur ann að løg mans-
steyp ið, og nú stendur triðja 
løg mans steyp ið í Víkinga 

hús in  um í Sarpugerði. Hetta 
er fyrsta steypið, sum enda-
liga er parkerað aðra staðni 
enn í Gundadali.

Sigrarnir
Leygarkvøldið verður gjørt 
av, um nýgg ja løg mans-
steyp ið fyrsta árið skal 
standa í B36 húsinum ella, 
um tað skal standa í NSÍ høl-
un um í Runavík.

NSÍ hevur tvær ferð ir 
áður vunnið steypa kapp-
ing ina. 

Í fyrra førinum (1986) var 
tað í finalu um ísa fjarð ar súl-
una, at NSÍ vann 2-1 ímóti 
LÍF, sum fyri 31 árum síð ani 
var fyri fyrstu og ein astu 
ferð í steypafinaluni. Leir-
vík ar Ítróttarfelag er ikki 
til long ur, tí leirvíkingar eru 
nú í fe lag við teimum í Gøtu 
í Vík ingi.

Seinna ferðin, at teir í 
NSÍ lyftu steypið, var eftir 
2-1 finalusigur ímóti HB í 
2002. Meðan sigurin á LÍF 
varð vunnin á ovara vølli 
í Gundadali sunnudagin 
sætta juli 1986, so varð sigurin 
í 2002 vunnin ólavsøkudag á 
Tórs vølli.

B36 hevur vunnið fimm 
steypafinalur. Tann fyrsta 
var longu í 1965, sum var 
fyrsta árið, at tað varð kapp-
ast um fyrstu ísa fjarð ar súl-
una. Tá vann B36 3-2 ímóti 
HB.

Árstalsfelagið var í mong 
ár í tungum sjógvi. Eftir upp-
flytingina í 1988 fór tað at 

síggja alt ljósari út. Teir hvítu 
og svørtu longdust eftir 
stórum sigrum. Teir vunnu 
FM í 1997, men longu í 1991 
vóru teir ógvuliga tætt við. 
Tað árið vunnu teir steypa-
kapp ingina fyri fyrstu ferð 
í 26 ár. 1-0 sigurin á HB bar 
við sær, at B36 var fyrsta før-
oyska felagið, sum luttók í 
eur ope isku kappingini fyri 
steypa vinnarar. Tað var í 
1992.

1991 sigurin var tann ein-
asti í kappingini um fyrsta 
løg mans steypið. Í 1999 varð 
far ið und ir kappingina um 
ann að løgmanssteypið. Tann 
kapp ing in var ógvuliga tøtt. 
Eftir tíggju ár hevði B36 
vunn ið hana tríggjar ferðir 
– til tiknu illveðursfinaluna 
á ólavsøku í 2001, tá ið B36 
vann 1-0 ímóti KÍ, 3-1 ímóti GÍ 
í 2003 og 2-1 ímóti KÍ í 2006.

Einki annað felag hevði 
vunn ið fleiri enn tvær ferð ir, 
tá ið tíggju ár vóru far in, og 
tí vann B36 annað løg mans-
steyp ið til ognar.

Í kappingini um triðja 
løg manssteypið, sum varð 
lið ug í fjør, var B36 ongantíð 
part ur av finalunum. Hetta 
skeiðið vóru tað Vík ing ur og 
EB/Streymur, sum av álvara 
settu dám á steypa fin al ur-
nar. Víkingur vann fimm 
ferð ir, og EB/Streym u r vann 
tvær ferð ir.  KÍ vann einaferð 
og harvið var tað eftir átta 
ár greitt, at einki lið kundi 
røkka Víkingi.

Tí er tað, at B36 og NSÍ í 

ann aðkvøld fara at spæla 
fyrstu finaluna um nýggja 
steyp ið.

B36 vónbrotini
Tað er heilt víst, at teir í B36 
ella teir í NSÍ í ann að k vøld 
fara at fegnast um at hava 
vunnið ársins steypa kapp-
ing og at hitt liðið fer at vera 
vón brotið. 

Felags fyri B36 og NSÍ er, 
at tey væl oftari hava tapt 
enn vunnið steypafinalur. 
B36 hevur vunnið fimm fin-
al ur og tapt tíggju ferð ir. 
Síðsta B36 tapið var í 2008, 
tá ið B36 tapti 3-2 ímóti EB/
Streymi. Hóast B36 tapti 
ímóti EB/Streymi, so var tað 
eftir hesa fin al una, at tað var 
greitt, at B36 hevði vunn ið 
annað løg mans steyp ið til 
ognar.

Mest dramatiska tapið 
í steypa finalu hjá B36 man 
vera tað í 1964 ella fyri 53 ár-
um síðani.

Hetta var síðsta árið, at 
tað varð spælt um ísa fjarð-
ar bik arið, og B36 og HB 
vóru í finaluni. Samlaða 
leik tíðin var kanska meiri 
enn fýra tímar, áðrenn HB 
hevði tryggjað sær sigurin 
og harvið ísafjarðarbikarið 
til ognar.

Finaludysturin var á 
Tvør oyri, og støðan var 1-1 
eft ir vanliga leiktíð. Eftir 
tvær ferðir fimtan minuttir 
longda leiktíð var støðan 
3-3. Niels Juel Arge var á 
Sevmýri og varpaði út, og 

h a n n 
d u g d i 
at gera tað 
d ra m a t i s k t , 
tá ið lið ini fingu 
boð um at spæla, inn til 
annað liðið fekk mál. Teir 
hildu fram at spæla, inn til 
neyðugt var at gevast, fyri 
at havnarmenninir kundu 
sleppa norður aftur við 
Smirli.

Sunnudagin eftir var 
nýggj ur dystur spældur í 
Gunda dali, og hann endaði 
aftur 3-3. Í longdu leiktíðini – 
tvær ferðir fimtan minuttir 
– kom einki mál, og so varð 
enn eina ferð lagt upp til at 
spæla, inntil annar parturin 
skor aði ella eftir somu skip-
an, sum er kend frá íshockey. 
Tá gjørdi HB skjótt av og 
skor aði sigursmálið.

NSÍ vónbrotini
Fimm ferðir eru NSÍ 
spælararnir farnir av 
vøllinum eftir finalu við 
silvurkrónum um hálsin. 
Síðsta ferðin var fyri 
tveimum árum síðani. Í 2015 
tapti NSÍ so ruddiliga ímóti 
Víkingi, sum vann 3-0.

Næst síðsta finalutapið 
hjá NSÍ var í 2004. Tá segði 

HB takk fyri seinast. Sein-
ast var í 2002, tá ið NSÍ vann 
løgmanssteypið fyri fyrstu 
og higartil einastu ferð. HB 
vann 3-1, og síðani hev ur HB 
ongantíð vunnið steypa-
finaluna. Tað er merk is-
vert, tí HB er tað fe lag ið, 
sum hevur vunnið steypa-
kappingina so nógv oftast 
(26 ferðir).

Í 1988 gekk tað illa í lands-
kapp ingini hjá NSÍ, sum end-
aði aftast og flutti niður. Í 
steypa kappingini megnaði 
NSÍ at spæla seg í finaluna, 
ið var í Gundadali ímóti HB, 
sum vann 1-0.

Í 1985 var finalan oyggja-
upp gerð millum NSÍ og GÍ, 
sum vann 4-2 í Fløtugerði í 
Fugla firði. Fyrsta ferðin, at 
NSÍ var í steypafinaluni, 
var í 1980. Tá var finalan í 
Gunda dali ímóti HB, sum 
vann 2-0. Hetta árið spældi 
NSÍ í næstbestu deildini. Í 
fjórð ingsfinaluni vann NSÍ 
ímóti Royn og í hálvfinaluni 
ímóti ÍF.

VÓNBROTINI 
ERU TVÍFALD 
SO NÓGV SUM 
FAGNAÐIRNIR 


